
					এই পাতাটির মুদ্রণ সংশোধন করা প্রয়োজন। 
可5弧一$t可1
বিবিধ প্রকারে প্রয়াস পাইয়াছিল, সে একবার পোষ মানুক অর্থাৎ গৃহস্থকে ভাল বাসিতে আরম্ভ করুক, তৎপরে দেখিবে সে আপনি আপনার পিঞ্জরে আসিবে। এতৎসম্বন্ধে ইতিবৃত্তে একটি বিচিত্র আখ্যায়িকা প্ৰাপ্ত হওয়া যায়।
মক্কানগরে আবু সেফিয়ান নামে মহম্মদের একজন প্রবল শত্রু ছিলেন। মহম্মদ মদিনাতে পলায়ন করিবার পরেও ঐ ব্যক্তির শক্রতার বিরাম হয় নাই। তিনি সৈন্য সংগ্ৰহ করিয়া মহম্মদের বিনাশ সাধনার্থ যুদ্ধযাত্ৰা করিলেন। অবু সোফিয়ানের পত্নী ও কন্যা মহম্মদের প্রতি এমনি বিদ্বেষপরায়ণ ছিলেন যে র্তাহারা মহম্মদের মৃত্যু দেখিবার আশায় সেই সৈন্যদলের সহিত যুদ্ধক্ষেত্রে অ্যাসিয়াছিলেন। কিন্তু ঘটনাচক্রে আর এক প্রকার ঘটিল। মহম্মদ পরাজিত না হইয়া আবু সোফিয়ান পরাজিত হইলেন। আবু সোফিয়ানের সৈন্যদল যখন বিদ্রাবিত হইয়া পলায়ন করিল, তখন তাহার কন্যা মহস্মদের অনুচরবর্গের হস্তে বন্দীকৃত হইলেন । এই সংবাদ কৰ্ণগোচর হইবামাত্ৰ মহম্মদ তাহকে রাজকন্যোচিত সম্মান প্রদর্শন করিবার আদেশ প্রচার করিলেন । তদনুসারে তিনি রাজকন্যার ন্যায় সম্রামে ও যত্নে সুরক্ষিত হইতে লাগিলেন। তাহার পরিচর্য্যার জন্য দাস দাসী নিযুক্ত হইল ; এবং তঁাহার ইচ্ছা সম্পাদনা করিবার জন্য শত শত ব্যক্তি ব্যগ্ৰ হইয়া রহিল। কিন্তু তথাপি ঐ রমণী আপনাকে হতভাগিনী জানিয়া সর্বদাই আৰ্ত্তনাদ ও শিরস্তাড়ন করিতে লাগিলেন । রাজযোগ্য সম্মান তাহার বিষবৎ, বোধ হইতে লাগিল। এইরূপে কিছুকাল গত

		 এই পাতা শেষ সম্পাদিত হয়েছে ১০:০৯টার সময়, ২৮ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

